
Fundargerð 

Aðalfundur Búseta hsf 
Haldinn klukkan 17.00 á Grand Hótel  Reykjavík, 15. maí 2024 

 
    Mættir voru um 40 fundargestir 

 

Dagskrá 

1. Skýrsla stjórnar og umræður um hana. 

2. Framlagning ársreikninga til samþykktar og umræður um þá. 

3. Ákvörðun um fjárhæð inntökugjalds og árlegs félagsgjalds. 

4. Ákvörðun um stjórnarlaun. 

5. Ákvörðun um framlag til varasjóðs. 

6. Tillögur að breytingum á samþykktum félagsins. 

7. Kosning formanns. 

8. Kosning tveggja meðstjórnenda til tveggja ára. 

9. Kosning eins varamanns til tveggja ára. 

10. Kosning löggilts endurskoðanda til eins árs. 

11. Önnur mál. 

 

Fundargerð: 

Jón Ögmundsson stjórnarformaður Búseta setti fundinn. Lagði til að Hildur Mósesdóttir 

félagsmaður stýri fundi og Erna B. Einarsdóttir búseturéttarhafi riti fundargerð. 

Hildur Mósesdóttir tók við fundarstjórn og lýsti fundinn löglegan. 
 

1. Jón Ögmundsson formaður flutti skýrslu stjórnar. 

2. Bjarni Þór Þórólfsson framkvæmdastjóri Búseta lagði fram ársreikning. Hólmgrímur 

Bjarnason endurskoðandi flutti einnig erindi sem tengist uppgjörinu. Fram kom í máli 

endurskoðandans að endurskoðunarskýrslan væri athugasemdalaus. 

 Ársreikningar fyrir árið 2023 voru samþykktir 

3. Ákvörðun um fjárhæð inntökugjalds og árlegs félagsgjalds.  Samþykkt tillaga stjórnar um 

óbreytt inntökugjald og árgjald. 

4. Ákvörðun um stjórnarlaun.  Jón Ögmundsson kynnti tillögu um breytt stjórnarlaun.  Lagt til að 

þau hækki í samræmi við launaþróun. Mánaðarlaun stjórnarformanns verði 300.000.- og 

stjórnarlaun annarra stjórnarmanna 150.000. Einn fundarmaður, Ingi Valur Jóhannsson, var 

með efasemdir um ágæti tillögunnar og velti fyrir sér hvort nógu margir væru á fundinum til 

að hægt væri að taka ákvörðun, fundarstjóri svaraði fyrirspurnini. Þessi tiltekni fundarmaður 

var einn á móti tillögunni sem var samþykkt með meirihluta. 

5. Ákvörðun um framlag til varasjóðs. Tillaga um óbreytt framlag. Tillagan samþykkt. 

6. Tillögur að breytingum á samþykktum félagsins.  Ekki lá fyrir nein tillaga að samþykktum 

félagsins. 

7. Kosning formanns.  Fundarstjóri kynnir að í framboði til formanns er Jón Ögmundsson -  ekki 

hafa önnur framboð borist.  Jón var sjálfkjörinn með lófataki. 

8. Kosning tveggja meðstjórnenda til tveggja ára.  Stjórnarmennirnir Finnur Sigurðsson og Valur 

Þórarinsson eru í framboði til endurkjörs. Þeir voru sjálfkjörnir með lófataki. 

9. Kosning eins varamanns til tveggja ára. Hildur Mósesdóttir er í framboði til endurkjörs.  

Sjálfkjörin með lófataki. 



10. Kosning löggilts endurskoðanda til eins árs. Stjórn leggur til að Hólmgrímur Bjarnason hjá 

Deloitte verði kjörinn áfram endurskoðandi félagsins. Hann var sjálfkjörinn með lófataki. 

 

11. Önnur mál  

 

a. Bjarni Þór Þórólfsson  og Alexander Helgason kynntu endurgerð og breytingar á 

höfuðstöðvum félagsins við Síðumúla 10. Fram kom að þær hafa það að markmiði að 

þjóna enn betur hagsmunum félagsmanna og búseturéttarhafa. Framkvæmdirnar fela í 

sér að byggð verður þriðja hæðin ofan á höfuðstöðvarnar að Síðumúla 10. Húsið 

verður þannig stækkað um 300 m2 um leið og önnur hæð hússins verður endurgerð. 

Markmiðið með þessum breytingum er að skapa nútímaaðstæður fyrir starfsemi 

félagsins. Þannig verður til betra starfsumhverfi fyrir starfsfólk um leið og 

höfuðstöðvarnar verða einskonar miðstöð fyrir félagsmenn og búseturéttarhafa. Því 

við framkvæmdina verður til aðstaða á þriðju hæðinni sem nýtist félagsmönnum og 

búseturéttarhöfum í margvíslegu samhengi, m.a. fyrir aðalfundi, fræðslu og 

kynningarfundi. Með þessu móti skapast m.ö.o. vettvangur til dýpka samtalið við 

félagsmenn um leið og þeir fá tækifæri til að móta framtíðina með starfsfólki og stjórn 

Búseta. 

 

a. Sigurlaug Sigurjónsdótitr arkitekt hjá ASK arkitektum kynnti nýframkvæmd Búseta 

við Eirhöfða. 

 

Næst var komið að fyrirspurnum úr sal.   
 

Finnur Jónsson spurði um bílastæði við Eirhöfða. Sigurlaug frá ASK svaraði því. Hún 

útskýrði að við húsið yrðu bílastæði og að bílastæðahús yrði auk þess staðsett í námunda 

við hús Búseta. 

 

Ævar Harðarson ræddi boðun aðalfundarins, hann vildi ræða lögmæti boðunarinnar. Að 

þrátt fyrir að hún gæti talist lögmæt og í samræmi við samþykktir þyrfti að auglýsa 

fundinn með áberandi hætti. Umræður sköpuðust í kjölfarið um boðun og með hvaða hætti 

best er að standa að kynningu aðalfundar. Ingi Valur Jóhannsson og Þórður Valdimarsson 

ræddu sama málefni á svipuðum nótum, að uppfæra þyrfti 22. grein samþykkta Búseta 

m.t.t. boðunar aðalfunda. Jón Ögmundsson stjórnarformaður og Bjarni Þór Þórólfsson 

framkvæmdastjóri voru til svara og tóku undir sjónarmiðin um leið og þeir áréttuðu að 

fundurinn hefði verið löglega boðaður. Í máli þeirra kom fram að í samþykktum Búseta er 

tilgreint að boða skuli með minnst 14 daga og mest 21 dags fyrirvara í fréttabréfi/dagblaði 

eða á annan fullnægjandi hátt. Búseti boðaði til aðalfundar í samræmi við samþykktir 

félagins með auglýsingu sem birtist í Morgunblaðinu laugardaginn 27. apríl sl. Jafnframt 

boðaði félagið til fundarins á vefsíðu Búseta með auglýsingu sem birtist þann 25. apríl 

sl. Einnig kom fram að Búseti heldur til haga eftir bestu getu lista yfir tölvupóstföng 

búseturéttarhafa og félagsmanna og sendir tölvupóst á kjörna fulltrúa búsetufélaga til 

minna á fundinn og stuðla að góðri mætingu. Sú leið að senda tölvupóst á fulltrúa 

búsetufélaganna er þó ekki hugsuð sem meginleið til boðunar á aðalfundi, heldur til að 

minna á það sem þegar hefur verið tilkynnt og birt í samræmi við samþykktir félagsins. 

Reynir Ingibjartsson minnti á bókina um sögu Búseta sem var gefin út í tilefni af 40 ára 

afmæli Búseta og benti félagsmönnum á að fá sér eintak. Framkvæmdastjóri Búseta tók 

undir með Reyni og bauð gestum að þiggja eintak. 

 

Fundarstjóri sleit fundi.   

 

Fundargerði ritaði Erna B. Einarsdóttir 


